
சென்னை, அக்.15 –
த.வெ.க. ஆட்சி அமைந்த இந்த 

நான்கே மாதங்களில் கடும் விலைவாசி 
உயர்விலும், பணவீக்கத்திலும் தமிழ்­
நாடு முதலிடம் எனவும், எந்த மாநிலத்தி­
லும் இல்லாத அளவுக்கு கழக ஆட்சியில் 
குறைந்த விலைக்கு வாங்கிய ஒப்பந்தங்­
களை ரத்து செய்துவிட்டு அதிக விலை 
க�ொடுத்து மின் க�ொள்முதல் செய்வது­
தான் இந்த ஆட்சியில் மாற்றமா? என­
வும,் ஆட்சி நிர்வாகத்தின் அடிப்படை கூட 
அறியாத இந்த அறிவிலிகளின் அலட்சி­
யத்தால் எதிர்வரும் மாதங்களை மக்கள் 
எப்படி எதிர்கொள்ளப்போகிறார்கள் என்­
றும்,  முன் ய�ோசனையும், மூளையும் 
இல்லாத, மூடர் கூட்டத்திடம் தமிழ்நாடு 
சிக்கி விட்டது என்றும், கழகத் தலைவர் 
மு.க.ஸ்டாலின் அவர்கள் தமது ட்விட்டர் 
பக்கத்தில் வேதனை தெரிவித்துள்ளார்.

அப்பதிவில் கழகத் தலைவர்  
மு.க.ஸ்டாலின் அவர்கள் கூறியிருப்ப  
தாவது:–

த.வெ.க. ஆட்சி அமைந்த நான்கே 
மாதங்களில் தமிழ்நாடு முதலிடம்! எதில் 
தெரியுமா? பணவீக்கத்திலும ்விலைவாசி 
உயர்விலும்!

மின்­வெட்டு குறித்து
எச­ᝧரித்தும் நடவடிக்கை இல்லை!

இவர்களுக்கு, அத்தியாவசியப் ப�ொருட்­
களின் விலையைக் கட்டுக்குள் வைக்கத் 
தெரியவில்லை என்றால் கூட பரவா­
யில்லை. விலைவாசி உயர்வே ஏற்பட­
வில்லை என உணவுத்துறை அமைச்சர் 
ச�ொல்லும் வடிகட்டிய ப�ொய்யைக் கேட்­
டுத்தான் ஏழை மக்கள் இன்னும் எரிச்ச­
லில் இருக்கிறார்கள்.

மின்வெட்டு குறித்தும் அனைத்து 

எதிர்க்கட்சிகளும ்கடந்த பல மாதங்களாக 
எச்சரித்து வந்தோம. அப்போதே  
சுதாரித்து உரிய நடவடிக்கைகளை எடுத்­
திருக்க வேண்டும்.

எந்த மாநிலமும் வாங்காத அதிக
விலையில் மின்கொள்முதல்தான் மாற­᝾மா?

மின்துறை அமைச்சர் பஞ்சாபைக் 

காட்ட, முதலமைச்சர�ோ இலண்டன் பறந்­
துவிட்டார். இப்போது, கடைசி நிமிடத்தில் 
கதவைத் தட்டி, யூனிட்டுக்கு 35 ரூபாய் 

க�ொடுத்து வெளிச்சந்தையில் வாங்­
கப் ப�ோகிறார்களாம். கழக ஆட்சி­
யில் குறைந்த விலைக்கு வாங்கிய 
ஒப்பந்தங்களை இரத்து செய்து­
விட்டு, இந்தியாவிலேயே இதுவரை 
எந்த மாநிலமும் வாங்காத அதிக 
விலைக்கு வாங்குவதுதான் இவர்­
கள் க�ொண்டு வந்துள்ள மாற்றமா?

அ.தி.மு.க. எம்.எல்.ஏ.க்களை 
பர்­சேஸ் செய்ய மின் 
க�ொள்முதல் ஊழலா?

இது யார் வீட்டுக் காசு சார்? அ.தி.
மு.க.வில் இருந்து மேலும் 15 
பேரை purchase செய்யப் ப�ோகி­
ற�ோம் என்று வேறு வெட்கமே இல்­
லாமல் ஒப்புதல் வாக்குமூலம 
க�ொடுக்கிறீர்களே? அதற்குப் பணம் 
ப�ோதாமல்தான் மின்சாரம ்வாங்கு­
வதில் ஊழல் நடக்கிறதா என மக்­
கள் மனதிலும் கேள்விகள் எழத் 
த�ொடங்கிவிட்டன.

குறுவை ப�ொய்த்த நிலையில், டெல்டா 
விவசாயிகளின் பேச்சைக் கேட்காமல், 
ஜ�ோசியரின் பேச்சைக் கேட்டு மேட்டூர் 
அணையையும் தவறான தேதியில் 
திறந்து வைத்தார்கள். 5 க�ோடி ரூபாய் 
செலவில் சாலைய�ோரத் தடுப்புகள் 

அமைத்து CM ரீல்ஸ் எடுத்ததைத் தவிர 
அதனால் விளைந்த பயன் என்ன? இப்­
ப�ோது சம்பா சாகுபடியும் சாத்தியமாகுமா 

எனத் தெரியாமல் கடைமடை விவசாயி­
கள் நீரின்றிப் பரிதவிக்கிறார்கள்.

இப்படி, முன்யோசனையும் இல்லாத 
மூளையும் இல்லாத ஒரு மூடர் 
கூட்டத்திடம் சிக்கி, நம் கண்முன்னே 
தமிழ்நாடு சீரழிந்து க�ொண்டிருக்கிறது. 
வாலில் தீப்பற்றிய குரங்குக் கூட்டம ்வன­
மெல்லாம தாவி, க�ொளுத்தி விடுவதைப் 
ப�ோலத்தான் த.வெ.க. அரசின் அமைச்ச­
ரவை அமைந்திருக்கிறது.

இவர்களை வழிநடத்த வேண்டிய  
முதலமைச்சர�ோ, உடுப்பி, இலண்டன், 
விஜயவாடா என மாதம் ஒரு ஊருக்குச் 

சென்று விழாவைச் சிறப்பிப்பதிலேயே 
குறியாக இருக்கிறார்.

அறிவிலிகளின் கூட்டத்தை நாளும்
மக்கள் எப்படி எதிர்கொள்வார்கள�ோ?
ம�ொத்தத்தில், ஆட்சி நிர்வாகத்தின் 

அடிப்படை கூட அறியாத இந்த அறிவிலி­
களின் அலட்சியத்தாலும் அழிச்சாட்டியத்­
தாலும் எதிர்வரும் மாதங்களைத் தமிழ்­
நாட்டு மக்கள் எப்படி எதிர்கொள்ளப் 
ப�ோகிறார்கள் என்ற அச்சம்தான் 
மேல�ோங்குகிறது.

Collectionகுமாரு
இவ்வாறு தலைவர் மு.க.ஸ்டாலின் 

அவர்கள் குறிப்பிட்டுள்ளார்.

விலைவாசி கடும் உயர்வு ! அதிக விலை க�ொடுத்து மின் க�ொள்முதல் ! ஆட்சி நிர்வாகம் பற்றி அடிப்படை கூட அறியாத

முன்யோசனையில்லா மூடர் கூட்டத்திடம் சிக்கிச் சீரழியும் தமிழ்நாடு!
தலைவர் மு.க.ஸ்டாலின் வேதனை!

குரங்குக் கூட்டம் வனத்தைக் க�ொளுத்தி விடுவதுப�ோல் அமைச்சரவை!
முதலமைச்சர�ோ மாதம் ஒரு ஊருக்குச் சென்று விழாக் க�ொண்டாட்டம்!

சென்னை, அக்.15 –
“தமிழ்­நாட்டில் செயற்கை மின் தட்டுப்­

பாட்டை உருவாக்கி, ஒரு யூனிட் 
மின்சாரத்தை ரூ.35–க்கு வாங்கும் ‘ஊழல் 
டீல்’  முடிக்கத்தான் பக்கத்து மாநிலத்துக்குப் 
பறந்து இருக்கிறாரா ‘பஞ்ச்’ டயலாக் சி.எம?்” 
என, வலைதளப் பதிவில் சட்டமன்ற எதிர்க்­
கட்சித் தலைவர் உதயநிதி ஸ்டாலின் அவர்­
கள் காட்டமாகக் கேள்வி எழுப்பியுள்ளார்.

சட்டமன்ற எதிர்க்கட்சித் தலைவர்  

உதயநிதி ஸ்டாலின் அவர்களின் ட்விட்டர் 
பதிவு வருமாறு:–

கழக ஆட்சிக்காலத்தில் குறைந்த விலைக்கு 
மின்சாரம் வாங்கியதை முறைகேடு என்று 
ச�ொல்லி டென்டரை ரத்து செய்த இந்த சர்க்­
கஸ் அரசு, இன்றைக்கு 1 யூனிட் மின்சாரத்தை 
மிக மிக அதிக விலைக்கு ரூ.35 க�ொடுத்து 
வாங்க இருக்கிறது.

இந்தியாவிலேயே தமிழ்­நாடுதான் இப்படி 
அதிக விலைக்கு மின்சாரம் வாங்குகிறது என்­

றால், அந்த அளவிற்கு நிர்வாகத்திறனில் திற­
மையற்றவர்களாக இருக்கிறார் இந்த ‘டமம்ி’  
முதலமைச்சர்.

இப்படி க�ொள்ளை அடிக்கத்தான், ‘காற்று 
அடிக்கவில்லை - மழை வரவில்லை - பஞ்சாப்ல 
கூட இதே மாதிரி ஒரு சம்பவம் நடந்துச்சு’ 
என்றெல்லாம் கட்டுக்கதைகளைச் ச�ொல்லி 
இத்தனை நாட்களாக இந்த ஆட்சியாளர்கள் 
செயற்கை மின் தட்டுப்பாட்டை உருவாக்கி­
னார்களா?

இந்த ஊழல் ‘டீல்’ முடிக்கத்தான் பக்கத்து 
மாநிலத்துக்கு பறந்து இருக்கிறாரா பஞ்ச்            
டயலாக் சி.எம்?

ஏற்கனவே மின் கட்டணம் என்கிற பெய­
ரில் மக்களிடம் பகல் க�ொள்ளை அடிக்கும் 
இந்த வெட்கங்கெட்ட சர்க்கார், அதிக 
விலைக்கு மின் க�ொள்முதல் செய்து அதையும் 
ப�ொதுமக்கள் தலையில் கட்டப் ப�ோவதை 
ஒரு ப�ோதும் ஏற்க முடியாது.

விலைவாசி உயர்வில் இந்தியாவிலேயே 

தமிழ்­நாட்டை முதலிடத்திற்கு க�ொண்டு 
ப�ோய் நிறுத்தியுள்ள இந்தக் க�ோமாளிக்கூட்­
டம், இன்னும் எத்தனை தூரம் மக்களை 
வதைக்கவிருக்கிறது.

மாற்றம் மாற்றம் என்று ச�ொல்லி,  
நாட்டின் நம்பர் 1 டுபாக்கூராக மாறி நிற்கும் 
இந்த முதலமைச்சருக்கு மக்கள் தக்க பாடம் 
புகட்டுவார்கள்.

Collectionகுமாரு
இவ்வாறு அப்பதிவில் சட்டமன்ற எதிர்க்­

கட்சித் தலைவர் உதயநிதி ஸ்டாலின்  
அவர்கள் குறிப்பிட்டுள்ளார்.

குறைந்த விலை: கழக அரசின் டெண்டர்களை ரத்து செய்துவிட்டு, 1 யூனிட் மின்சாரத்்தை ரூ.35–க்கு வாங்குவதில் மாபெரும் ஊழல்!

அதிக விலைக்கு மின்சாரம் வாங்கும் ஊழல் ‘டீல்’ முடிக்கத்தான்
பக்கத்து மாநிலத்திற்குப் பறந்து இருக்கிறாரா ‘பஞ்ச்’ டயலாக் CM!
சட்டமன்ற எதிர்க்கட்சித் தலைவர் உதயநிதி ஸ்டாலின் கடும் குற்றச்சாட்டு!


